
Қазақстан Республикасы 

Білім және ғылым министрінің

 «____» ________ 2012 жылғы

№ ___ бұйрығымен бекітілді

Педагогтердің біліктілік деңгейін растау қағидалары
1.  Жалпы ереже

1. Педагогтердің біліктілік деңгейін растау қағидалары (бұдан әрі – Қағидалар) «Білім туралы» Қазақстан Республикасының 2007 жылғы                   27 шілдедегі Заңының 5-бабының 46-5) тармағына сәйкес әзірленген және меншік нысаны мен ведомстволық бағыныстылығына қарамастан мектепке дейінгі тәрбие мен оқыту, бастауыш, негізгі орта, жалпы орта, арнайы (түзету), қосымша, техникалық және кәсіби, орта білім беруден кейінгі, жоғарғы білім беру ұйымдары педагог қызметкерлерінің біліктілік деңгейін растау тәртібін анықтайды және педагогтердің біліктік деңгейін растау барысындағы бірыңғай тәсілдерді қамтамасыз етуге арналған. 

2. Қағида деңгейлік бағдарламалар: үшінші (базалық), екінші (орта), бірінші (тереңдетілген) деңгейлер (бұдан әрі – Курстар) бойынша Қазақстан Республикасы педагог қызметкерлерінің біліктілігін арттыру курстарынан өткеннен кейінгі педагогтердің біліктілік деңгейін растау тәртібін анықтайды. 


3. Педагагог қызметкерлерінің біліктілік деңгейін растауды қосымша білімнің білім беретін оқу бағдарламаларын іске асыратын мынадай білім беру ұйымдары (бұдан әрі – Ұйымдар) өткізеді:

1) үшінші (базалық), екінші (орта), бірінші (тереңдетілген) деңгейлердің бағдарламалары бойынша «Назарбаев Зияткерлік мектептері» дербес білім беру ұйымының  Педагогикалық шеберлік орталығы (бұдан әрі – НЗМ ДБҰ ПШО) және оның филиалдары;

2) үшінші (базалық), екінші (орта) деңгейлердің бағдарламалары бойынша «Өрлеу» Ұлттық  біліктілікті арттыру орталығы» акционерлік қоғамы (бұдан әрі –  «Өрлеу» ҰБАО» АҚ), педагогикалық жоғарғы оқу мекемелері;

3) үшінші (базалық) деңгей бағдарламасы бойынша «Өрлеу» ҰБАО» АҚ филиалдары.
2. Педагогтердің біліктілік деңгейін растау тәртібі


4. Педагогтердің біліктілік деңгейін растау үшін педагогтар Курстарда білім алады. 

5. Курстарда оқуды аяқтау бойынша:

1) Ұйымдар:

- Курстарда оқу мерзімі барысында педагог қызметкерлер дайындаған олардың портфолиосын;

- педагог қызметкерлердің қашықтық оқыту кезеңінде оқу орындарында өткізілетін сабақтар негізінде олардың дайындаған тұсаукесерлерін қарастырады және бағалайды;

2) педагогтер тестілеу түрінде біліктілік емтиханын тапсырады.
6. Ұйымдар педагогтерді портфолио, тұсакесерлер мен біліктілік емтиханның бағалары негізінде қорытынды бағалауды шығарады. 

7. Қорытынды бағалау нәтижелері бойынша Ұйымдар тиісті деңгейдегі сертификатты алуға ұсынылатын педагогтер тізімін анықтайды және біліктілігін арттырудан өткен педагог қызметкерлерге сетрификатты беру жөніндегі Республикалық комиссияға (бұдан әрі – Комиссия) жолдайды. 
8. Комиссия тиісті деңгейдегі сертификатты алуға ұсынылатын педагог қызметкерлер тізімін бекітеді.

9. Педагог қызметкерлеріне бірінші, екінші немесе үшінші деңгейлердің сертификаты беріледі және оларға нәтижелері бойынша мынадай біліктілік деңгейлері беріледі:
- біліктілігі бірінші деңгейлі педагог қызметкері – бірінші деңгей Курстарынан өткен және тиісті сертификат алған педагог қызметкер;

- біліктілігі екінші деңгейлі педагог қызметкері – екінші деңгей Курстарынан өткен және тиісті сертификат алған педагог қызметкер;

- біліктілігі үшінші деңгейлі педагог қызметкері – үшінші деңгей Курстарынан өткен және тиісті сертификат алған педагог қызметкер;

10. Сертификатты алу үшін қорытынды бағалау нәтижелері бойынша ұсынылмаған педагог қызметкерлердің портфолиосын және/немесе тұсаукесерлерін түзетуге, сертификатты алу үшін өз қаражаты есебінен біліктілік емтиханын бір реттен артық емес қайта тапсыруға мүмкіндіктері бар.

3. Қорытынды ереже

11. Педагогке біліктіліктің тиісті деңгейін беру және растау туралы куәландыратын сертификат, келесі қосымша ақыны алуға негіздеме болып табылады: 


бірінші деңгейлі педагог қызметкеріне – лауазымдық айлықтан 100%.

екінші деңгейлі педагог қызметкеріне – лауазымдық айлықтан 70%;

үшінші деңгейлі педагог қызметкеріне – лауазымдық айлықтан 30%.

12. Педагог қызметкеріне қосымша ақы сертификат алғаннан соң расталған біліктілік деңгейіне сәйкес: 

- қараша айынан тамыз айларына дейінгі біліктілік деңгейін растаған тиісті оқу жылының 1 қыркүйегінен бастап; 

- қыркүйек айынан желтоқсан айларына дейінгі біліктілік деңгейін растаған келесі күнтізбелік жылдың 1 қаңтарынан бастап жүзеге асырылады.
13. Курстардың қорытындылары бойынша педагогтің алған сертификаты атаулы және педагогикалық қызметінің барлық кезеңі барысында жарамды болып табылады. 

14. Қазақстан Республикасы шегінде педагогикалық салада жаңа жұмыс орнына ауысу барысында педагог қызметкердің біліктілік деңгейі сақталады. Осы ретте қосымша ақы педагогте бар біліктілік деңгейі бойынша есептеледі.

15. Педагогтердің біліктілік деңгейін растау аттестаттау рәсімдерін алмастырмайды. Педагогтердің растаған біліктілік деңгейі олардың педагогикалық санатты алуда аттестаттаудан өту барасында есептеледі,                 сондай-ақ, санатты    кезектен тыс растауға құжаттарды тапсыруға негіздеме бола алады.  

